
SESIÓN ORDINARIA CELEBRADA POLO PLENO DO ON EL DIA 
27 - OUTUBRO - 2010 

O E DODIA 

ACHEGA DE EXPEDIENTES ADMINISTRATIVOS DE MODIFICACIÓN DE CRÉDITO. 
DENOMINACIÓN VIAIS EN PARROQUIA DO CONCELLO. 
ACTIVIDADE DE CONTROL DO PLENO: 
DAR CONTA DE RESOLUCIÓNS DA ALCALDÍA E CONCELLEIROS DELEGADOS. 
MOCIÓNS: 

MOCIÓN DO GRUPO MUNICIPAL DO B.N.G., SOBRE A SANIDADE PÚBLICA.- 
MOCIÓN DO GRUPO MUNICIPAL DO B.N.G., SOBRE O NOITEBÚS.- 
MOCIÓN DO GRUPO MUNICIPAL DO PARTIDO POPULAR, EN RELACIÓN cos 
ORZAMENTOS DESTINADOS A A-57 E A A-59.- 
COMPARECENCIAS DE MEMBROS DO GOBERNO MUNICIPAL. 
ROGOS E PREGUNTAS. 

Na Casa do Concello de Redondela, sendo as vinte trinta horas do día vintesete de outubro de dous mil 
dez, baixo a Presidencia do Sr. Alcalde, D. XAIME REI BARREIRO e a asistencia dos/as Sres./as 
Concelleiros/as: D. EDUARDO JOSÉ REGUERA OCAMPO, D. EMILIO GONZÁLEZ IGLESIAS, D‘. 
LAURA LAGO ALLER, D‘. MARIA ALBINA REBOREDO SURIS, D. MANUEL IGLESIAS CARRERA, 
D. CARLOS GONZÁLEZ FERNÁNDEZ, D, JOSÉ GARCÍA MÍGUEZ, D‘. FRANCISCA CANAL GÓMEZ, 
D. JUAN TIZÓN CABALEIRO, D. JOSÉ ALBERTO PAZOS COUÑAGO, D. MIGUEL ANGEL 
ALVAREZ BALLESTEROS, D‘. HERMINDA QUELLE FERNÁNDEZ, DONA. MARIA LORENA LÓPEZ 
RODRÍGUEZ, D. CANDIDO VILABOA FIGUEROA, D‘. LAURA ALONSO GÓMEZ, D. XOSÉ CARLOS 
PAZOS DOCAMPO, I?. MARíA ANxELES BABARRO FERNÁNDEZ, D‘. ROSA MARIA COSTAS 
ESTÉVEZ e D. ALEJANDRO BASTOS FERNÁNDEZ, tamén asistiu o Sra. Interventora Acctal. do Concello 
D“. MARIA GARCÍA MANEIRO, actuando como Secretario, O Secretario Xeral Acctal. D. BERNARDO 
SOTO LÓPEZ, constitúese o Pleno do Concello, en sesión Ordinaria, conforme á convocatoria e de acordo coa 
Orde do Día. 

INCIDENCIAS.- 

Non asiste, excusando a súa ausencia, o concelleiro D. BENIGNO GARCÍA-LUENGO MONTERO 
Con carácter previo ao tratamento dos asuntos incluídos na Orde do Día, a Corporación garda un 

minuto de silencio en lembranza das vítimas da violencia de xénero. 

A Presidencia declara aberta a sesión, en primeira convocatoria, procedéndose a tratar os asuntos 
incluídos na Orde do Día.-



1.- ACHEGA DE EXPEDIENTES ADMINISTRATIVOS DE MODIFICACIÓN DE 
CRÉDITO.- 

Infórmase dos seguintes expedientes administrativos de modificación de crédito: 

- 25/10, aprobado por Decreto da Alcaldía de data 01.09.10, mediante xeración de crédito, por importe 
de 19.000,00 euros. 

- 26/10, aprobado por Decreto da Alcaldía de data 15.10.10, mediante ampliación de crédito, por 
importe de 31.139,03 euros. 

- 27/ 10, aprobado Decreto da Alcaldía de data 14.10.10, mediante xeración de crédito, por importe de 
4.010,00 euros 

INTERVENCIÓNS.- 

O concelleiro Sr. Pazos Couñago, con respecto ao expediente de modificación de crédito 27/2010, 
mediante xeración de crédito, por importe de 4.010 euros para avaliación do Plan de Igualdade, dí que a 
concesión desta subvención fixa como data límite para xustificala o 31 do mes que andamos, polo que pode 
haber problemas para xustificala en tempo. 

O concelleiro Sr. González Iglesias respóstalle que a subvención será xustificada dentro do prazo 
establecido, 

O Pleno do Concello queda informado dos expedientes administrativos de modificación de crédito 
anteriormente relacionados.- 

2.- DENOMINACIÓN VIAIS EN PARRQQUIA DO CONCELLO.- 
ANTECEDENTES.- 

Ditame da Comisión Informativa de Interior, de data 22 de outubro de 2010, que transcrito dí: 

"Vista a Proposta da Presidenta da Comisión Informativa de Interior, de data 18 de outubro de 2010, 
que transcrita dí: 

"Aínda son moitos os camiños e rúas do Concello que carecen dunha denominación clara, por isto, 
esta Presidencia está realizando un estudio que permitirá recuperar a toponimia, así como a renumeración de 
todas as Parroquias, solventándose así numerosos problemas xurdidos con Correos, polo reparto da 
correspondencia. 

Mantidas reunións con veciños e asociacións da parroquia, esta Presidencia ven en propoñer a 
denominación dos camiños da PARROQUIA DE REBOREDA, do xeito que figuran nos planos que obran no 
expediente." 

Previa deliberación, a Comisión Infomiativa de Interior, en votación ordinaria e por maioría dos/as 
concelleiros/as asistentes, sendo sete votos a favor (4 do PSdeG-PSOE, 2 do B.N.G. e 1 do P.G.), e tres 
abstencións (3 do PP), dictaminou favorablemente a Proposta da Presidencia transcrita, e na súa consecuencia 
estimou oportuno propoñer ao Concello Pleno, a súa aprobación."

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por unanimidade dos/as 

Sres./as concelleiros/as asistentes, sendo vinte votos a favor (8 do PSdeG-PSOE, 8 do PP, 3 do B.N.G., e l do 
P.G.), aprobou, nos seus propios termos, o ditame da Comisión Informativa de Interior, nos antecedentes 
transcrito.- 

3.- ACTIVIDADE DE CONTROL DO PLENO: 

3.1.- DAR ONTA DE RESOL CIÓNS DA AL ALDÍA E CONCELLEIR S DELEGADOS.- 
O Concello Pleno queda informado do contido das Resolucións da Alcaldia e dos Concelleiros 

Delegados dende o día 19 de setembro ao 15 de outubro de 2010.- 

3.2.- MOCIÓNS.- 

3.2.l.- MOCIÓN DO GRUPO MUNICIPAL DO B.N.G., SOBRE A SANIDADE PÚBLICA.- 
ANTECEDENTES.- 

Moción presentada polo Grupo Municipal do B.N.G., no Rexistro Xeral do Concello, con data 22 de 
outubro de 2010, que transcrita di: 

“EXPOSICIÓN DE MOTIVOS.- 
Existe moita preocupación entre a cidadania pola situación e perspectivas da sanidade pública tanto do noso 
concello como da Area de Saúde á que pertencemos. 

Nos últimos anos estamos observando e sufrindo unha deterioración dos servizos públicos que se concretan no 
caso da sanidade nun incremento das listas de espera, incluso en atención primaria; nun incremento da 
derivación a centros privados concertados; no peche dos hospitais pola tarde, na paralización do Plan de 
Mellora da Atención Primaria e ultimamente na ameaza de privatización e financiamento público privado das 
novas infraestruturas sanitarias. Todo isto acompañado e, en parte, motivado pola redución de gasto sanitario 
público e a redución de recursos correspondente. 

Cremos que estamos ante un momento importante para o noso concello, no que a Corporación Municipal, 
como representante do conxunto da cidadanía, e indistintamente da forza política á que pertenzan os seus 
membros, deben estar á altura do que os veciños e veciñas demandan e traballar conxuntamente para que no 
noso concello se poida dispor e acceder a servizos da sanidade públicos de calidade. 

Non se pode nin se deben admitir os intolerábeis niveis de saturación e de falta de medios e de recursos 
sanitarios que se están a producir. Os concellos da Area de Saúde á que pertencemos, necesitan uns servizos 
públicos de sanidade acordes co desenvolvemento social, cultural e democrático dos tempos actuais. 

Polo o exposto, o Grupo Municipal do BLOQUE NACIONALISTA GALEGO solicita do Pleno da 
Corporación municipal a adopción do seguinte 

ACORDO 
PRIMEIRO. Demandar ao Goberno galego a adecuación dos orzamentos da Consellaría de Sanidade e do 
Servizo Galego de Saúde ás necesidades reais de contratación de persoal, cubrindo en todo momento o 100% 
das ausencias por enfermidade, permisos e vacacións, que eviten a actual mingua da calidade asistencial.



SEGUNDO. Exixir que, de forma inmediata, se doten dos recursos necesarios os centros de saúde do concello 
para evitar retrasos na atención primaria. 

TERCEIRO. Revisar os concertos cos hospitais e clínicas privadas e eliminar aqueles que non sexan 
necesarios, tal como dispón a Lei Xeral de Sanidade. 

CUARTO. Manter o Plan de Mellora de Atención Primaria, garantindo a adecuación dos tempos de consulta 
médica, a extensión dos coidados e plans de coidados de enfermaría e dos servizos administrativos de atención 
ao usuario. 

QUINTO. Reducíón drástica das listas de espera e tempos de demora das consultas de atención especializada, 
probas diagnósticas, cirurxía e procedementos terapéuticos. 

SEXTO. Paliar a carencia de recursos públicos sociosanitarios da Área Sanitaria, actualmente moi 
insuficientes, dadas as características de idade da nosa poboación. 

SÉTIMO. Manter os compromisos económicos estabelecidos coa nosa Área Sanitaria, para desenvolver o Plan 
Director de Infraestruturas Sanitarias 2008-2013 e o Plan de Investimentos en Alta Tecnoloxía Médica. 

OITAVO. Financiar a construción e equipamento de infraestruturas sanitarias mediante financiamento público 
100% a través do capítulo IV de Orzamentos do Servizo Galego de Saúde ou, na súa falta, mediante a empresa 
pública de investimentos Sociedade Pública de Investimentos de Galiza (SPI). 

NOVENO. Apoiar cos medios dispoñíbeis as actuacións das organizacións de defensa da sanidade pública 
galega. 

DÉCIMO. Trasladar o presente acordo ao Presidente da Xunta de Galiza, á Conselleira de Sanidade e ao 
conxunto da poboación, dándolle a máxima difusión posibel cos medios dispoñíbeis no Concello." 

INTERVENCIÓNS.- 

O CONCELLEIRO Sr. Pazos Docampo di que é un despropósito o referente ás listas de espera, que, 
dentro de pouco, alcanzarán tamén á atención primaria, tendo que soportar e padecer os usuarios as graves 
deñciencias que entraña o funcionamento do servizo público sanitario, con respecto ao cal estima que existe 
unha clara dinámica privatizadora. 

O concelleiro Sr. Bastos Fernández indica que a moción e un recado de Santiago para todo o Bloque. 
Que hai que preocuparse máis das cousas do municipio, e que si a moción tratara sobre cuestións que afectaran 
ao Concello de Redondela entón pronunciaríase a favor da mesma. Anuncia, de seguido, o seu voto en contra 
da moción. 

O Sr. Pazos Couñago manifesta que a moción parece unha carta a Papá Noel. Non é seria, dí. Fai 
referencia a que cando o bipartito gobernaba na Xunta, o Partido Popular presentou, neste Concello, unha 
moción pedindo un pediatra de garda para o Centro de Saúde de Redondela e a mesma foi rexeitada polo PSOE 
e mailo BNG, polo que, entende, que as preocupacións que agora expresa o Bloque non as tiña cando 
gobernaba. Considera que esixir en tempo de crise o que o goberno bipartito non foi capaz de facer en época de 
bonanza, parece cinico. 

O Sr. Gonzáles Iglesias dí que comparte o contido da moción, polo que o seu grupo político votará a 
favor. 

O Sr. Pazos Docampo manifesta que a crise non pode servir de excusa para todo, sinalando en vía de 
exemplo a falta de profesorado, o incremento das listas de espera, a paralización do Plan de Atención Primaria, 
a reducción do gasto sanatario, etc.

Di' que se están producindo dernoras importantes nas citas de atención primaria, que chegan a alcanzar 
ata 5 días, e que para algunhas consultas especializadas estase citando para o ano 2013. 

O Sr. Bastos Fernández, dí que él con a saúde non xoga, por canto é un afectado máis, pero o que non 
admite é que o Bloque envie recados dende Santiago, e que para facer política con esta moción con él que non 
conten. 

O Sr. Pazos Couñago considera que algrmha inrportancia debe ter a crise cando se produce e incide 
tanto na economía do País. 

Entende que é preciso rebaixar as listas de espera, para o que é necesario un considerable esforzo; que 
as cousas funcionan razoablemente ben e que funcionarán mellor. 

Conclúe destacando a importancia da próxima construcción do Hospital de Vigo, que afecta a unha 
ampla área sanitaria na que se inclúe Redondela, e dí, que con respecto a este centro médico, o anterior goberno 
só sabía presentar maquetas. 

O Sr. González Iglesias fai referencia a cpre o PP non indica as fórmulas precisas para afrontar a crise; 
que a Xunta levou un ano sen licitar obra pública, en tanto que os concellos, entre eles Redondela, si o ñxeron; 
reprocha que determinados gastos do Centro de Saúde de Chapela, que teñen que ser asumidos polo Sergas, 
sexan afrontados polo Concello, e finaliza dicindo que agora a Xunta non procura como o facía antes, chegar a 
acordos cos sectores implicados no ámbito sanitario. 

O concelleiro Sr. Pazos Docampo dí que o BNG fai politica con todo e que a radiografía da situación 
sanitaria cada día é peor. 

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por maioría dos/as SresJas 

concelleiros/as asistentes, sendo once votos a favor (8 do PSdeG-PSOE e 3 do B.N.G.), e nove votos en contra 
(8 do PP e l do P.G.), aprobou, nos seus propios termos, a Moción do Grupo Municipal do B.N.G., nos 
antecedentes transcrita.- 

3.2.2.- MOCIÓN DO GRUPO MUNIQIPAL DO B.N.G., SOBRE O NOITEBÚ .- 

ANTECEDENTES.- 
Moción do Grupo Municipal do B.N.G., presentada no Rexistro Xeral do Concello, con data 22 de 

outubro de 2010, que transcrita dí: 

"O PP, a través da Xunta de Galiza, vén de anunciar a súa intención de suprimir o servizo coñecido 
como Noitebus. Esta iniciativa, posta en marcha na pasada lexislatura, forma parte das actuacións destinadas a 
mellorar a seguranza viaria e reducir a sinistralidade, cubrindo as necesidades de desprazamento nocturno da 
mocidade. A demanda que rexistrou desde a súa posta en funcionamento da boa mostra de que é un servizo 
necesario do que non se pode prescindir. 

É lamentábel, á par que unha irresponsabilidade, escoitar do Presidente do Goberno Galego que “este 
é un servizo que resulta innecesario nun momento de dificultades económicas", cando persoas expertas nesta 
materia ñxeron público o seu desacordo nestes mesmos días. A propia Dirección Xeral de Tráfico (DGT) 
afirma que “este servizo ten demostrado a súa eficacia, ademais de contribuíu a eliminar vítimas e a 
concienciar sobre a condución segura". Tamén a plataforma Stop Accidentes uniuse a estas manifestacións para 
cualificar a pretensión do goberno do PP de “desastre”, para engadir que “sempre é máis barato previr que 
lamentar".



O BNG considera un auténtico desatino a intención do PP e o anuncio feito polo Presidente da Xunta. 
Os fondos destinados a previr os accidentes e dar servizos á xente nova non poden considerarse un díspendio. 
Por outra parte o custe do servizo é perfectamente asumíbel pola Xunta de Galiza. No ano 2010 a Xunta 
dedicou ao Noitebus pouco máis de 4,5 millóns de euros, unha cifra que representa o 0,5% do orzamento da 
Consellaría de Medio Ambiente, Territorio e Infraestruturas. Un investimento moi inferior ao gasto que o 
goberno do PP está a facer en propaganda e publicidade desde a Xunta de Galiza. O normal é que os recortes se 
realicen no ámbito da propaganda e non en servizos que cumpren unha función social evidente. A Xunta de 
Galiza debe rectiñcar esta decisión e manter o funcionamento dun servizo que ten demostrado a súa necesidade 
e utilidade. 

Polo o exposto, o grupo municipal do BLOQUE NACIONALISTA GALEGO solicita do Pleno da Corporación 
municipal a adopción do segxinte 

ACORDO: Instar á Xunta de Galiza a manter o funcionamento do servizo de transporte público nocturno a 
lugares de lecer (Noitebus), sen aplicar ningunha redución das rutas existentes e mellorando a súa dotación e 
funcionamento no conxunto do territorio galego. 

INTERVENCIÓNS.- 

O concelleiro Sr. Pazos Docampo pon de manifesto que é preocupante a intención do PP de suprimir o 
servizo de transporte coñecido como Noitebús, servizo que foi valorado pola Dirección Xeral de Tráfico e 
outras asociacións por ter demostrado a súa necesidade, polo que, afirma, debe manterse o seu funcionamento. 

O concelleiro Sr. Bastos Fernández di' que é máis do mesmo; unha loita do BNG contra a Xunta, e 
entende que este problema en Redondela debe ser solucionado polo equipo de goberno do Concello. 

O concelleiro Sr. Pazos Couñago considera que o número de liñas de Noitebús que funcionan en 
Galicia está sobredimensionada, poñendo como exemplo que na nosa comunidade préstase este servizo 
mediante 124 liñas, en tanto que na catalana fimcionan 16 e na madrileña 34. Engade que esta sobredimensión 
provoca que o número de persoas que en nomerosas ocasións utiliza o Noitebús é practicamente nula ou 
mínima, e pon como exemplo que el mesmo ten feito uso do Noitebús en máis de 40 ocasións e somente unha 
vez hábia outro pasaxeiro. 

De seguido dí que vai a presentar unha enmenda, que de ser aceptada, nesas condicións apoiada a 
moción. 

Enmenda: 

lnstar á Xunta de Galicia a procurar fórmulas que fagan posible o mantemento do servizo de transporte 
de Noitebús, conforme á demanda real e ás posibilidades económicas derivadas do actual escenario económico.

n 

0 concelleíro Sr. González Iglesias apina que os grandes beneficiarios do Noitebús non son os 
empresarios dos locais de ocio senón os xóvenes. Dí que o argumento da sobredimensión das liñas é mostrar un 
claro descoñecemento da dispersións poboacional de Galicia, en contraposición á concentración existente en 
Cataluña ou Madrid. 

O concelleiro Sr. Pazos Docampo sinala que o Sr. Presidente da Xunta ten anunciado que a 
subvención do Noitebús non se ia a manter, o que representa a desaparición dun servizo, que dí, considero de 
necesidade, pola gran utilidade que ten demostrado. Conclúe sinalando que non acepta a enmenda porque todo 
o que había que reestructurar tiña que terse feito antes.

O concelleiro Sl’. Bastos Fernández manifesta que non está en contra do Noitebús, pero que desta 
Moción en Santiago nin se van a enterar, sendo o procedemento adecuado que algún membro do equipo de 
goberno do Concello se traslade a Santiago a expoñer alí o problema. 

O concelleiro Sr. Pazos Couñago dí que a preocupación que expresa o Sr. González Iglesias polos 
xóvenes de Redondela non foi compartida cando se propuxo unha solución para a ubicación dos locais de ocio. 

Reitera que en numerosas ocasións a demanda real do Noitebús é prácticamente inexistente, e que lle 
gustaría que o servizo se mantivera pero ben estructurado, porque manter liñas vacias non ten ningún sentido. 

O concelleiro Sr. González Iglesias di que non e usuario do Noitebús pero que o seu ñllo lle ten 
informado que só na parada de Chapela é habitual que se recollan a 7 persoas. 

Con respecto a os locais de ocio indica que as propostas de ubicación eran ilegalizables por pretender 
instalarse en lugares públicos. 

O concelleiro Sr. Pazos Docampo dí que a decisión de suprimir o servizo de Noitebús sería unha 
irresponsabilidade da Xunta. 

Votación da enmenda: 

Sometida a enmenda a votación, o Concello Pleno, en votación ordinaria e por maioria dos/as Sresjas 
concelleiros/as asistentes, sendo once votos en contra (8 do PSdeG-PSOE e 3 do B.N.G.), oito votos a favor (8 
do PP) e unha abstención (l do PG), rexeitou a enmenda anteriormente transcrita.- 

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por maioria dos/as Sras/as 

concelleiros/as asistentes, sendo once votos a favor (8 do PSdeG-PSOE e 3 do B.N.G.), e oito votos en contra 
(8 do PP) e unha abstención (l do P.G.), aprobou, nos seus propios termos, a Moción do Grupo Municipal do 
B.N.G., nos antecedentes transcrita.- 

3.2.3.- MOQIÓN D0 GRQPQ MUNIQIPAL DQ PARTIDQ Pgryggg, EN RELAQIQN ÇQQ ORZAMENTOS DESTIN S A A-57 E A A-S .- 

ANTECEDENTES.- 
Moción presentada polo Grupo Municipal do Partido Popular. no Rexistro Xeral do Concello. con data 

22 de outubro de 2010, que transcrita dí:



"Único.- O proxecto de orzamentos xerais do Estado, elaborado polo executivo para o vindeiro ano 
201 l, contempla unha partida orzamentaria de 134.000,00 euros, para a autovía denominada A-57. 

En canto fai referencia á autovía denominada A-59, opción elexida polo Ministerio de Fomento a 
petición do goberno municipal de Redondela, a que debe conectar a A-57 coa cidade de Vigo, se contempla 
distintas partidas orzamentarias que ascenden a un montante total de 2.259.030,00 euros. 

Cabe recordar que, mentras a primeira destas infraestructuras non afecta territorialmente ao noso 
concello, a segunda discurre en boa parte, por territorio redondelán. Ao marxe das distintas opinións mostradas 
polos grupos políticos con representación municipal, respecto á fórmula máis convinte para conectar a A-57 
con Vigo, parece pouco razoable que se priorice a construccióndun ramal de conexión antes que a vía principal 
á que debe comunicar. 

En consecuencia entendemos que, salvo que se pretenda construir a A-59 antes que a A-57, o máis 
razoable sería adicar a maior parte do orzamento dispoñible á vía principal e prioritaria. 

Polo anteriormente exposto, propoño: 

Que polo Pleno do Concello de Redondela se tome acordo de elevar unha solicitude ao Ministerio de 
Fomento a fin de que solicite a modificación do Proxecto de Orzamentos Xerais do Estado, procedendo á 
supresión das partidas orzamentarias previstas para a execución da A-59, incrementando na mesma contía as 
partidas orzamentarias previstas para a execución da A-57." 

INTERVENCIÓNS.- 

O concelleiro Sr. Bastos Fernández expresa que mentras non haxa algo en firme con respecto ás 
autovías A-57 e A-59, non se vai a pronunciar. 

O concelleiro Sr. Pazos Docampo dí que o que se manifesta no segundo parágrafo da parte expositiva 
da moción no relativo a ..." opción elexida polo Ministerio de Fomento a petición do goberno municipal de 
Redondela, " é falso, por canto xa no estudio informativo o Ministerio pronunciábase a favor da alternativa 5, e 
o Pleno do Concello estimando esta alternativa a máis beneficiosa para Redondela tamén se pronunciou a favor 
da mesma, e sinala que a pretensión do Partido Popular con esta Moción é replantexar o tema das variantes. 

O concelleiro Sr. González Iglesias dí que sería unha satisfacción que todo o que plantexara o 
Concello fora aceptado polo Ministerio de Fomento, e pon como exemplo de que isto é así a ampliación da 
autopista en Chapela en contra do posicionamento do Pleno do Concello. 

Menciona a coincidencia do Concello co Goberno Central en relación coa alternativa 5, agora A-59, e 
fai referencia á importancia das vias de alta capacidade. Con respecto á autovía denominada A-59 dí que 
siñiñca que a estrada nacional deixará de ter esta característica, polo que se liberarán as afeccións que esta vía 
comporta. 

Finalmente sinala que a alternativa l l cuxa construcción defende o Partido Popular, xa foi rexeitada 
polo Ministerio de Fomento, e que esta autovía pode beneficiar a outros Concellos, pero perxudica a 
Redondela, polo que dubida de que o PP sexa consciente do que fai.



( ) 

O concelleiro Sr. Pazos Couñago di, en alusión á intervención do Sr. Bastos Fernández, que respecto 
ás denominadas autovías A-57 e A-59, xa hai algo en firme, como son as partidas presupostarias consignadas 
no orzamento xeral do Estado. 

Manifesta que non é certo a pretensión que se lle achaca de que opoñerse á construcción da A-59 sexa 
tratar de volver a retormar o tema das variantes. Engade que o Partido Popular ven posicionándose a favor da 
alternativa ll dende o primeiro momento que tiveron coñecemento das diversas opcións constructivas por 
considerala a máis adecuada e beneficiosa para Redondela, en contraposición á alternativa 5 (A-59) máis larga 
e que produce máis afeccións no noso Concello. 

O concelleiro Sr. Bastos Fernández fai a consideración de que Redondela non pode quedar aillada e 
fora das vías de alta capacidade e que se pronunciará a favor da A-57 ou A-59 no momento oportuno. 

O concelleiro Sr. Pazos Docampo dí que a A-59, antes alternativa 5, é a que resolve os problemas de 
tráfico do concello e, ao propio tempo, elimina as estradas nacionais que o cruzan, o que as outras alternativas 
non o posibilitan. 

O concelleiro Sr. González Iglesias sinala que o partido popular dí o que queren oir os cidadáns, pero 
logo no goberno fai o que quere, e que a alternativa 5 (a-59) é a que máis beneficios lle reporta ao Concello de 
Redondela ao resolver os problemas de tráfico na vila. 

O concelleiro Sr. Pazos Couñago di que, como xa se recolle na moción, non parece razonable que se 
priorice a construcción dun ramal de conexión (A-59) antes que a vía principal (A-57), polo que entende que o 
máis lóxico sería destinar a maior parte do presuposto dispoñible á via principal e prioritaria. 

Fai referencia as numerosas manifestacións en contra da construcción da alternativa 5 (A-59) e 
pronunciase novamente a favor da alternativa ll por estimala a máis útil e ventaxosa para o concello de 
Redondela. 

O Sr. Alcalde dí que o que desexa o pobo e a alternativa 5 (A-59) por ser a verdadeira circunvalación e 
a que resolve os problemas de tráfico, e polo tanto o normal é que se faga. 

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por maioría dos/as señores/as 

concelleiros/as asistentes, sendo once votos en contra (8 do PSdeG-PSOE e 3 do B.N.G.), oito votos a favor (8 
do PP), e unha abstención (l do P.G.), rexeitou a moción do grupo municipal do PP, nos antecedentes 
transcrita.- 

3.3.- COMPARECENCIAS DE MEMBROS D0 GOBERNO MllNlClPAL.- 
3.3.1.- Com arecencia do concelleiro de rtes.-



Polo concelleiro do grupo municipal do Partido Popular, Sr. Pazos Couñago, Solicitouse a seguinte 
comparecencia: 

"Ante as dificultades xurdidas en relación á disponibilidade das instalacións deportivas municipais, e 
máis concretamente a imposibilidade de dispor de horas libres no pavillón de Chapela, o grupo municipal do 
Partido Popular, solicita a comparecencia no Pleno do Concello do responsable municipal de deportes, a fin de 
prestar as pertinentes explicacións". 

O concelleiro Sr. Pazos Couñago pregunta porqué dende fai xa 3 anos venselle denegando ao equipo 
de patinaxe do Clube Bolboreta, a cesión das instalacións do pavillón de deportes de Chapela. 

O concelleiro Sr. González Fernández, na súa condición de concelleiro de deportes, responde que a 
consecuencia de non dispor de horas libres, dado que dende a apertura ao peche, o pavillón ten todas as súas 
horas totalmente ocupadas, e indica que o Concello tenlle cedido ao clube Bolboreta, dende fai anos, as 
instalacións deportivas do colexio de Reboreda. 

O concelleiro Sr. Pazos Couñago dí que como consecuencia da apuntada negativas as patinadoras do 
clube Bolboreta vense obrigadas a desprazarse a Pontevedra para efectuar os seus entrenamentos, dado que 
necesitan facelo en pista de parqué, da que carece o Colexio de Reboreda, podéndose evitar estes 
desprazamentos adiantando o sábado o horario de apertura do pawllón e cederlles ese tempo libre. 

O concelleiro Sr. González Fernández, dí que na xornada do sábado o horario de funcionamento do 
pavillón vai dende as 9:30 horas ata as 22:00 horas, non sendo posible adiantar a hora de apertura por razóns de 
carácter laboral do persoal encargado do pavillón.- 

3.3.2.- Comgarecencia do concelleiro de Facenda: 

Polo concelleíro do Gmpo Municipal do Partido Popular solicitouse a seguinte comparecencia: 

"Trala publicación do informe do Consello de Contas correspondente ao exercicio 2007, e ante as 
manifestacións relativas ao Concello de Redondela que contén, o grupo municipal do Partido Popular, solicita: 
a comparecencia no pleno do Concelleiro, do concelleiro de Facenda, para explicar o contido do mencionado 
informe." 

O concelleiro Sr. Pazos Couñago pregunta porqué non se presentou ao Consello de Contas a Conta 
Xeral do Concello correspondente ao ano 2007, nin se facilitou datos para posibilitar que aquel órgano poidera 
elaborar o pertinente informe respecto da mesma.

O concelleiro Sr. h 

; 
< 

. Ocampo na súa condición de concelleiro de Facenda dí que efectivamente a 
Conta Xeral do Concello do ano 2007, á que fai referencia o informe do Consello de Comas, non se entregou 
en prazo, pero foi debido a problemas de carácter telemático. 

O concelleiro Sr. Pazos Couñago dí que o Concello non ten presentado regularmente, é dícír segindo 
as normas establecidas ao efecto, en canto a prazos, as contas xerais correspondentes aos exercicios económico 
dos dez últimos anos. 

O concelleiro Sr. Reguera Ocampo dí que as contas relativas aos indicados anos están todas 
presentadas, incluso as correspondentes aos anos 96 e 97 que tivemos que remitilas nos por non telo feito o 
partido Popular cando naqueles anos Gobemaba o Concello. 

3.4.- ROGOS E PREGUNTAS.- 

- Polo concelleiro D. ALBERTO PAZOS COUÑAGO, se formulan as seguintes preguntas: 

l.- Veciños de Trasmañó, mostráronnos a súa preocupación pola ausencia de beirarrúas e alumado na 
súa parroquia, ata o punto de ue incluso a vía principal da súa parroquia, carece destes servicios básicos. Estas 
carencias, non supoñen tan só unha incomodidade aos habitantes da parroquia, senón que levan aparellada unha 
situación de perigo real para a integridade ñsica de todos os seus cidadáns, e especialmente de maiores e nenos. 

Ante esta situación, vimos a formular a seguinte pregunta: 

¿Ten previsto este gobemo algún prazo para dotar destes servicios básicos á parroquia de Trasmañó?. 

Respóstalle o Sr. Alcalde que a parroquia de Trasmañó, está dotada do servizo de alumado público, 
non dispoñendo de beirarrúas , non sendo estas unha dotación característica dos solos nísticos. 

2.- Recentemente, aparecía nos medios de comunicación, un veciño da parroquia de Cedeira, 
manifestando a súas queixas ante o estado no que se atopa o denominado Camiño das Grilas. Na súa denuncia 
pública, refería problemas diversos como a inexistencia de asfalto, sustituído en parte por un formigón que tivo 
que instalar o propio veciño, ademáis da falta de canalización de augas pluviais, que convirte o camiño en 
torrentera durante os días de choiva. 

Esta denuncia ven a sumarse ás queixas que outros veciños veñen manifestando ante a mou diñciente 
labor deste goberno no que fai referencia ao mantemento dos camiños municipaís. Asi, neste sentido podemos 
recordar as demas dos veciños afectados polo deficiente estado do camiño da Correola en Chapela, ou o 
camiño dos Cipreses nesa mesma parroquia. 

Ante esta situación, vimos a formular a seguinte pregunta:



'Ten o Goberno Munici al revista al nha actuación encarniña a solucionar os roblemas xurdidos 6
. 

nestes camiños públicos, ou deberán os veciños seguir cubrindo co seu esforzo persoal a falta de dlllXCnCla 
municipal?. 

Respóstalle o Sr. Alcalde que o equipo de goberno ten un plan de mellora e asfaltado dos camiños 
municipais ao que hai que aterse, e polo tanto se os camiños que se citan na pregunta están incluídos no 
devandito plan si serán obxecto de acondicionamento, e non en caso contrario. 

3.- Recentemente foi publicada a resolución do 5 de outubro de 2010, da Secretaría Xeral para o 
Deporte, pola que se conceden subvencións aos concellos de Galicia, para a realización de obras de 
construcción, mellora, acondicionamento e refroma de instalacións e espazos deportivos. Nesta publicación 
contemplanse os concellos aos que lles foi concedida a pertinente subvención, e ademáis aqueles outros que 
non a obtiveron. O Concello de Redondela non figura en ningunha das dúas listaxes, polo que forrnulamos a 
seguinte pregunta: 

¿Cal é o motivo polo ue o Goberno Municipal non solicitou ningunha subvención para a construcción, 
mellora, acondicionamento ou reforma de instalacións deportivas?. 

O concelleiro Sr. González Iglesias dí que as consellerías da Xunta impoñen requisitos surrealistas 
para xustificar as subvencións que conceden, poñendo como exemplo o prazo dado para xustificar unha 
subvención para o soterramento dunhas liñas eléctricas, que, polo brevidade do mesmo, non permite redactar o 
necesario proxecto, adxudicar as obras mediante o pertinente procedemento administrativo, executalas e 
xustificalas dentro do prazo concedido. 

Indica a continuación que no ano 2009 Solicitouse unha subvención para unha pista de skate boart en 
Chapela e polo Servizo de Deportes da Xunta en Vigo manifestóusenos telefonicamente que non se iha a 
conceder por non terse presentado a Conta Xeral do Concello do ano 2008, sen ter en consideración que nesta 
mesma circunstancia atopábanse o 90% dos Concello. 

Con respecto á convocatoria de subvencións da Secretaría Xeral de Deportes para o ano 2010, ao non 
cumprirse co requisito esixido de ter presentada a Conta Xeral do exercicio anterior, decidiuse non solicitala. 

4.- Fai xa algúns meses, antes de ser designado Delegado de Goberno, e mentras exercía as súas 
funcións como Deputado en Cortes, D. Antón Louro, realizó públicamente unhas declaracións afirmando que 
antes da finalización da presente lexislatura, se procederóa ao inicio e finalización das obras encamiñadas a 
convertir o viaducto de Madrid en paseo peatonal. 

Porén, nos Orzamentos Xerais para o ano 2011, últimos que se tramitarán antes das vindeiras 
eleccións municipais, e penúltimos antes do final da lexislatura, non contemplan ningunha partida que teña 
como fin a financiación do proxecto prometido. 

Ante esta situación, vimos a formular a seguinte pregunta:



( Sinatura do F} 

¿Cales son os prazos reais que contempla o goberno municipal para a execución desta obra prometida 
polo Sr. Louro?, 

Respóstalle o Sr. Alcalde que Patrimonio do Estado ten adxudicado a restauración en profundidade do 
Viaducto de madrid, levándose a cabo, unha l“ fase, a eliminación de pezas defectuosas e seguidamente a 
reconstrucción, sendo estes traballos previos e necesarios para a execución das obras do paseo peonil. 

Así mesmo, se formulan os seguintes rogos: 

- Por D. José Alberto pazos Couñago: 

l.- Que distintos veciños da parroquia de Chapela amosaron a súa preocupación ante o estado que 
presenta a conducción de abastecemento de auga a Chapela, dende fai meses. A traída de auga, que parte da 
parroquia de Santo Estevo, presenta varios puntos de acceso a propia auga, por roturas ou reparacións que non 
foron ñnalizadas. Esta situación supón un risco certo de que calquer gamberro desapensivo poida alterar a 
calidade das augas que abastecen a parroquia de Chapela, a máis populosa do noso concello. 

O máis grave desta situación, é que os responsables do mantemento desa tubaxe, coñece o estado da 
mesma, limitándose a sinalizar os puntos dende os que se pode acceder á auga que chega a todos os veciños. 
Por responsabilidade, non imos a ddesvelar públicamente a situación deses puntos, aínda que por suposto, 
esperamos que sexa reparada de xeito inmediato, para o que terán toda a colaboración que podamos ofrecerlle. 

Po todo isto, ROGO: Que se proceda á reparación inmediata da conducción de auga a Chapela, 
impedindo o acceso á auga pública de todas as persoas alleas ao servicio de mantemento. 

2.- Que ante o lamentable estado no que se atopan as cunetas correspondentes aos camiños das 
Pedriñas e das Laxes, ambos situados na parroquia de Trasmañó, debido á falta de limpeza e mantemento, rogo, 
que se proceda á limpeza inmediata de ámbolos dous camiños. 

— O concelleiro D. Miguel Angel Alvarez Ballesteros, formula os seguintes: 

l.- Que se repoña o alumado do aparcadoiro do Centro de Saúde de Chapela tal e como se solicitou 
por rexistro fai un tempo. 

2.- Co inicio do novo curso creouse unha nova liña de transporte escolar que recolle os nenos polo 
Camiño de Cidadelle. Como queira que o autobúns e os demáos coches que se atopan de frente teñen 
dificultades para poder pasar, rogo se tapen ou retranqueen as cunetas que se atopan no cruce coa senda da 
auga, se xestione cos veciños cesións de terreos para a eliminación das curvas máis perigosas e se estudie a 
ubicación e posterior colocación de marquesiñas para que os nenos non estean a intemperie mentras esperan o 
autobús.



3.- Se fagan as xestións oportunas por parte do Concello para que se leve adiante unha limpeza 
integral nas inmediacións do campo de fútbol de Chapela, comenzando polas cunetas que van dende o cruce do 
camiño do Gaio co camiño da Bruxa ata opaso de peóns, o tramo que vai en paralelo entre o campo e o camiño 
do e a zona dos aparcadoiros xa que se atopa nun estado noxento e de abandono. 

E, non habendo máis asuntos que tratar, pola Presidencia dase por rematada a mesma, sendo as 
vintedúas horas e trinta e oito minutos, da data fixada no encabezamento, en proba de todo o que, se extende a 
presente acta, que se inscribiu no Libro dende o folio núm. 098 do Papel Timbrado da Comunidade Autónoma 
de Galicia, Serie A n" 2237258 ata a volta do folio núm. 104, Serie A núm. 2237264, d odo o que, como 
Secretario, DOU FE.- 

XAIME REI BARREIRO 

SESIÓN ORDINARIA CELEBRADA POLO PLENO DO CONCELL O DIA 
30 - NOVEMBRO - 2010 

ORDE DO DIA 

APROBACIÓN, NO SEU CASO, DAS ACTAS DAS DÚAS ÚLTIMAS SESIÓNS. 
ACHEGA DE EXPEDIENTES ADMINISTRATIVOS DE MODIFICACIÓN DE CRÉDITO. 
APROBACIÓN CONTA XERAL EXERCICIO 2009. 
ARRENDAMENTO KIOSCO UBICADO NA ALAMEDA N“ 4. 
MODIFICACIÓN DA ORDENANZA FISCAL REGULADORA DE TAXA POR RECOLLIDA 
DO LIXO NO CONCELLO DE REDONDELA. 
CONCESIÓN DEMANIAL DIRECTA AO CLUBE DE REMO DE CHAPELA, DE PARTE DAS 
INSTALACIONS DO CENTRO DE DEPORTES ACUÁTICOS DE CHAPELA, 
RESOLUCIÓN DE EXPEDIENTE DE INVESTIGACIÓN DA NATUREZA XURÍDICA DUN 
CAMINO EN CHAPELA (TRAVESIA PE DO PANDEIRO). 
RECTIFICACIÓN DE ERRO NO INVENTARIO MUNICIPAL DE BENS (IBM) POR 
ATOPARSE INDEBIDAMENTE INVENTARIADO UN TRAMO DA ESTRADA 
AUTONOMICA PO 363. 
SOLICITUDE DE MARGARITA SANTAMARIA MOSQUERA PARA BAIXA DUN 
CAMINO NO INVENTARIO MUNICIPAL DE BENS (IMB). 
ACTIVIDADE DE CONTROL DO PLENO:


